
Müəssisə (firma) – ictimai tələbat duyulan məhsulları (mal, iş və xidmətləri) istehsal edib satmaq yolu ilə mənfəət əldə edilməsi məqsədilə təşkil edilən istehsal amillərinin məqsədyönlü, sistemli və davamlı kombinasiyasıdır.
Bazar iqtisadi sistemində firmalar (müəssisələr) istehsal funksiyasını yerinə yetirməklə cəmiyyətin ehtiyac duyduğu mal və xidmətləri istehsal edərək onlara catdırılması vəzifəsini yerinə yetirir. 
Ümumi halda müəssisələr 3 formada təşkil oluna bilər:
· Təktəsisçili (fərdi) müəssisələr
· Ortaqlıqlar 
· Cəmiyyətlər 
Müəssisə təşkil etməklə (iş qurmaqla) gəlir əldə etmək sahibkarlıq fəaliyyəti hesab olunur. Sahibkarlıq fəaliyyəti şəxsin müstəqil surətdə həyata keçirdiyi, əsas məqsədi əmlak istifadəsindən, əmtəə satışından, işlər görülməsindən və ya xidmətlər göstərilməsindən mənfəət götürülməsi olan fəaliyyətdir. (Mülki Məcəllə, maddə 13) 
Sahibkarın təsisçilik (əmlak) məsuliyyəti: 
· Məhdud məsuliyyət 
· Tam məsuliyyət 
· Əlavə məsuliyyət (subsidiarlıq prinsipi) 
Sahibkarlıq fəaliyyətinin 2 formada həyata keçirilə bilər:
· Fiziki şəxs-sahibkar 
· Hüquqi şəxs 
Hüquqi şəxs anlayışı və onun növləri (Mülki Məcəllə, maddə 43)
Hüquqi şəxs qanunla müəyyənləşdirilən qaydada dövlət qeydiyyatından keçmiş, xüsusi yaradılmış elə bir qurumdur ki, 
· mülkiyyətində ayrıca əmlakı vardır, 
· öz öhdəlikləri üçün bu əmlakla cavabdehdir, 
· öz adından əmlak və şəxsi qeyri-əmlak hüquqları əldə etmək və həyata keçirmək, vəzifələr daşımaq, 
· məhkəmədə iddiaçı və ya cavabdeh olmaq hüququna malikdir. 
Hüquqi şəxsin müstəqil balansı olmalıdır. 
Hüquqi şəxslər bir fiziki və ya hüquqi şəxs tərəfindən, yaxud fiziki və hüquqi şəxslərin toplusu tərəfindən yaradıla bilər, üzvlüyə əsaslana bilər, üzvlərin olmasından asılı ola və ya asılı olmaya bilər, sahibkarlıq fəaliyyəti ilə məşğul ola və ya məşğul olmaya bilər. 
Hüquqi şəxslər fəaliyyətinin əsas məqsədi mənfəət götürməkdən ibarət olan (kommersiya hüquqi şəxsləri) və ya əsas məqsədi mənfəət götürməkdən ibarət olmayan və götürülən mənfəəti iştirakçıları arasında bölüşdürməyən (qeyri-kommersiya hüquqi şəxsləri) qurumlar ola bilər. 
Mövcud qanunvericiliyə görə Azərbaycan Respublikasında kommersiya hüquqi şəxsləri (müəssisələr) təsərrüfat ortaqlıqları və təsərrüfat cəmiyyətləri şəklində yaradıla bilər. 
Təsərrüfat ortaqlıqları: 
· tam ortaqlıq  
· kommandit ortaqlığı   
 Təsərrüfat cəmiyyətləri: 
· məhdud məsuliyyətli müəssisə  
· əlavə məsuliyyətli müəssisə  
· səhmdar cəmiyyəti  (açıq tipli və qapalı tipli)  
Qeyd edək ki, fərdi müəssisələr tam ortaqlıq (ailə müəssisəsi) və məhdud məsuliyyətli müəssisə (dövlət müəssisəsi, bələdiyyə müəssisəsi və s.) formasında yaradıla bilər
